
GOUVÈNÈ CUOMO ANONSE ANSYEN PWOKIRÈ DISTRI KONTE MONROE 
COUNTY, MIKE GREEN, PRAL TRAVAY KÒM MANM KOMISYON ADJWEN 

EGZEKITIF DCJS  
 
Jodi a, Gouvènè Andrew M. Cuomo te anonse li chwazi ansyen Pwokirè Distri konte Monroe 
County, Mike Green, pou travay kòm Manm Komisyon Adjwen Egzekitif Divizyon Sèvis Jistis 
Kriminèl (DCJS). 
 
Gouvènè Cuomo di konsa, “Avèk 25 ane eksperyans kòm yon pwokirè, Mike Green pral vini 
avèk bon jan espètiz li pou batay kont krim, epi pou pwoteje Nouyòkè yo nan gouvènman an eta 
a. Konesans li ak fason li konprann defi yo nan diminye krim vyolan nan Rochester al nan konte 
Monroe County County pral ede nou fè kominote ki toupatou nan New York vin yon kote ki pi 
pwoteje pou viv.” 
 
Gouvènè Adjwen, Robert Duffy, di konsa, “Antan ansyen Majistra ak ansyen Chèf Lapolis Vil 
Rochester, mwen te gen lonè pou travay ansanm avèk Mike Green kòm Pwokirè Distri Monroe. 
Gouvènè a pa te kapab deziyen yon fonksyonè piblik ki pi rafine pase Mike Green pou ede sipòte 
sekirite piblik nan Eta New York.” 
 
Mesye Green t ap travay kòm Pwokirè Distri konte Monroe County ant ane 2003 ak 2011. 
Anvan Green te pase nan eleksyon kòm Pwokirè Distri, li t ap travay kòm yon Asistan Pwokirè 
Distri pandan 17 ane, ak twazan li te pase kòm Premye Pwokirè Adjwen Distri a, kote li te 
responsab pou pouswiv lajistis ka ansasinay yo nan konte Monroe County. Li t ap travay tou 
kòm Pwokirè Krim Lapèn Kapital, Chèf Adjwen Major Felony Bureau, Chèf Biwo DWI, ak 
pwokirè pwosè nan Major Felony Bureau.  
 
Mesye Green te fèt nan Henrietta, New York. Li gradye nan LeMoyne College nan Syracuse, ak 
nan Western New England College School of Law. 
 
Mike Green di konsa, “Pandan tout karyè mwen, mwen te travay pou diminye krim, epi pou fè 
konte Monroe County vin yon kote ki pi gen plis sekirite. Pou fè sa, mwen te sipòte yon apwòch 
estratejik ki depannde analiz krim, epi ki angaje non sèlman ofisye lapolis yo ak pwokirè yo, 
men tou tout manm kominote a nan travay komen nou pou redui krim. Mwen gen lonè poutèt 
Gouvènè Cuomo chwazi mwen pou travay nan wòl trè enpòtan sa a.” 

Senatè Mike Nozzolio, Prezidan Komite Viktim Krim, Krim ak Koreksyon Sena a, di konsa, 
“Pandan tout tan fonksyon li kòm Pwokirè Distri konte Monroe County, Mike Green te montre 
yon gwo angajman pou ogmante efò pou evite krim fèt. Mike te travay anpil avèk Pwokirè Distri 
yo nan Eta New York pou defann moun ki viktim nan krim yo. Kokennchenn eksperyans li ak 
konesans li la nan sistèm jistis kriminèl la ap sèvi Eta nou an byen. Antan Prezidan Komite 
Viktim Krim, Krim ak Koreksyon Sena a, mwen pa ka tann pou travay avèk Mike nan nouvo 
fonksyon sa a pou sipòte efò lapolis Eta nou an, pou bay plis sipò pou moun ki viktim nan krim 
yo, epitou pou bay sekirite pou sitwayen ak kominote nou yo.” 
 
Manm Asanble Jeffrion L. Aubry, Prezidan Komite Asanble pou Koreksyon, di konsa, “Gouvènè 
Cuomo aji byen lè li chwazi Mike Green kòm Manm Komisyon Egzekitif Adjwen Divizyon 
Sèvis Jistis Kriminèl. Pandan plizyè peryòd dizan, Mesye Green t ap batay pou mete plis sekirite 
nan lari nou yo, epi pou pwoteje Nouyòkè yo. Mwen pa ka tann pou travay ansanm avèk Mesye 
Green, ak administrasyon an pou amelyore sistèm jistis kriminèl eta a pou pi byen sèvi sitwayen 
nou yo.” 
 
Manm Asanble Joseph Morelle di konsa, “Mwen bat bravo pou Gouvènè a poutèt li chwazi Mike 
Green kòm Manm Komisyon Egzekitif Adjwen Divizyon Sèvis Jistis Kriminèl la. Gwo 
devouman Mike pou jistis ak sekirite piblik li te fè li vin youn nan DA ki pi rafine n an eta a, 
epitou mwen konnen l ap distenge tèt li nan wòl sa a tou.”  
 
Dwayne Mahoney, Direktè Egzekitif Boys and Girls Club nan Rochester, di konsa, “Mwen vle 
di Gouvènè a mèsi poutèt li deziyen Mike Green nan pozisyon sa a. Antan Pwokirè Distri 
Monroe, non sèlman li te konprann sekirite piblik, men tou li te konprann kijan li enpòtan pou 
konsantre sou efò alfabetizasyon ak lwazi pou timoun nou yo ki nan risk. Lè konte Monroe 
County pèdi, eta a genyen.”  
 
Cherif konte Monroe County, Patrick O'Flynn, di konsa, “Mwen bat bravo poutèt Gouvènè 
Cuomo chwazi Mike Green pou pozisyon sa a. Kòm yon pwokirè nan konte Monroe County 
pandan plis pase 25 ane, Mike te travay pou aplike nouvo règleman yo pou ankouraje sekirite 
piblik, epitou pou pwoteje pèp konte Monroe County a. Konpetans ak devouman li kapab ofri 
avantaj kounye a pou tout Nouyòkè yo.”  

